
Las guerras da Miisch (1525/1531

Fin da l'expansiun militara da las Trais Lias

M Vers la fin dal 15avel tschientaner én
la Vuclina ed ils dus contadis da Cla-
venna e da Buorm daventads victimas
dalapolitica d’expansiun dal Grischun.
Suenter la campagna militara a Buorm
(1486-87) han ils Grischuns conquista il
1512 ils dus contadis, las Trais Plaivs e
la Vuclina ed han annecta quellas re-
giuns sco Terras subditas. Ludovico
Sforza, numna il Mor (duca da Milaun
1494-1499), ha respundi a quella con-
quista cun eriger fortezzas sisum il Lai da
Com. Francesco II Sforza (duca dal
1521-25 e dal 1529-35) hasurdail 1523
Miisch sco feud a Gian Giacomo Medici.
Quel ha provoci las guerras da Miisch dal
1525 e dal 1531, numnadas tenor ses
chaste situd a Musso (sper Dongo) en la
part sura dal Lai da Com. Gian Giacomo
Medici vuleva reacquistar davent da ses
chasté las Terras subditas dals Grischuns
suenter esser vegni rebatti quels en ina
battaglia a Murbegn. Cun agid dals Con-
federads e grazia al sustegn diplomatic da
Vaniescha, da la Frantscha e dal papa han
ils Grischuns pudi batter il Medeghin, de-
molir sia fortezza e defender, cun excep-
ziun da las Trais Plaivs, lur Terras subditas.
Entant che la victoria a la Battaglia a la
Chalavaina (1499) ha procura a las Lias la
libertad factica da I'Imperi han las duas
guerras da Miisch defini e stabilisa il cun-
fin meridiunal da la Republica da las Trais
Lias cun il ducadi da Milaun. La «Chian-
zun dalla guerra dalg Chiaste da Miis», in
text politic publitgd da Gian Travers da
Zuoz'onn 1527, marca en pli 'entschat-
ta da la litteratura scritta rumantscha.

Trais Plaivs

Term che designeschan las trais plaivs ta-
lianas (Tre Pievi) da Dongo, Gravedona e
Sorico. Las Trais Plaivs cumpiglian 21 vi-
schnancas situadas dala vart dretga dal Lai
da Com superiur. En il 11 e 12avel
tschientaner han ellas furma in stadi au-
tonom tenor il model roman-republican.
Enil 13avel tschientaner én ellas stadas in-
corporadas en la citad suverana da Com
ed involvidas en ils cumbats tranter ils
Guelfs ed ils Ghibellins. Enturn il 1350
en ellas vegnidas suttamessas al domini da
Milaun. Suenter il passadi dal domini dals
Viscontis als Sforzas (1450), én vegnids
instituids durant otg onns cumissaris
(derschaders) grischuns en las Trais Plaivs.
111464 ¢ vegnida amplifitgada la via com-
merziala da Monte Dongo a Blinzuna sur
il Pass da S. Jorio. Il 1466 han ins scuvert
ritgas minieras da minerals da fier a Don-
go ed en la part settentriunala dal Pass da
S. Jorio. Cun lacquist da la Vuclina il
1512 én las Trais Plaivs vegnidas sut il do-
mini grischun ed én stadas la sedia d’in

podestat fin il 1525. A partir dal 1521 ha

smanatscha Gian Giacomo Medici (il
Medeghin), chastellan dals Sforzas resi-
dent sin il chast¢ da Miisch, las Trais
Plaivs. Sco resultat da las Guerras da
Miisch (1525 e 1531) én quellas vegnidas
attribuidas il 1532 definitivamain a Mi-
laun. Suenter 'Emprim Capitulat da Mi-
laun (1639) ha la Spagna organisa mar-
tgads emnils a Gravedona, Domaso e Ge-
ra, nua ci’ils Grischuns pudevan cumprar
e vender granezza senza stuair pajar dazi.

Martin Bundi

Miisch

Chaste e vischnanca en la provinza taliana
da Com, situads da la vart dretga al nord
dal Lai da Com, talian Musso. Lieu da
cunfin e fortezza durant il temp che las
Trais Lias possedevan las Trais Plaivs. Il
chast¢ da Miisch ¢ sta dapi il 1406, sco
feud milanais, en possess da la famiglia
Malacrida, enturn il 1500 ¢ el passa al
feldmarschal Gian Giacomo Trivulzio
ch’aveva lascha renovar la fortezza e con-
struir in port, rendend qua tras I'areal for-
tifitgh quasi inconquistabel. Trivulzio ave-
va era lascha installar qua cularias da fier
ed ina monetaria. Dapi il 1523 avdava sin
il chasté da Miisch il chastellan Gian Gia-
como Medici (numna il Medeghin u il
Miisser) ch’aveva laschi construir sur il
chaste en il grip in'ulteriura fortezza mu-
nida cun in foss insuperabel, chanuns ed
indrizs da defensiun. Cun sia artigliaria
controllava el il traffic en tut la part sura
dal Lai da Com. Il 1525 ha el declera la
guerra als Grischuns, el & pero vegni batti
a Murbegn da truppas grischunas e vucli-
naisas; ma el occupava anc Clavenna. Ina
delegaziun grischuna sut la direcziun da
Gian Travers, ch'aveva negozia senza suc-
cess per la pasch a Milaun, ¢ vegnida fer-
mada dal chastellan il settember 1525 en
vischinanza da Miisch e messa en ferman-
za (ostagis). La separaziun confessiunala
da las Trais Lias e da la Confederaziun ha
impedi ina sperta superaziun da la crisa.
Pir la primavaira dal 1526 ési reussi ad
in‘autra delegaziun dal Grischun, cun il
sustegn da la Frantscha e da Vaniescha, da
liberar ils praschuniers — cunter il paja-
ment d’ina spendradira e la cessiun da las
Trais Plaivs a Milaun — e da concluder ina
pasch, cumbain intscherta. En realitad
regnava anc adina il status d’in armistizi.
Il mars 1531 ¢ il chastellan entra danova-
main en Vuclina ed ha occupa Murbegn,
nua ch’el ha procura ina sconfitta doluru-
sa als Grischuns ch’han sin quai clama en
agid ils Confederads alliads (Segunda
Guerra da Miisch). Friburg, Soloturn ed
ils lieus refurmads én suandads il clom,
entant che quels carolics da la Svizra In-
terna han fatg dependent lur sustegn dal
return dals Grischuns a la cardientscha ve-

glia. Ensemen cun las truppas federalas
han ils Grischuns stgatscha il Medeghin
da la Vuclina. Cun il contract da pasch
dals 13 da favrer 1532 ha il duca da Mi-
laun renconuschi il possess grischun da la
Vuclina, da Buorm e da Clavenna. Ils Gri-
schuns han alura demoli la fortezza da
Miisch. Pli tard han ins explota en la part
sura da l'anteriur implant il crap da mar-
mel ch’¢ vegni elavura a moda industriala
ed exportd en il 19 e 20avel tschientaner,
per exempel il 1850 per la renovaziun dal
dom da Com. Martin Bundi

Dongo
Vischnanca taliana situada en la part sura
dal Lai da Com. Tranter il 879 ed il 1532
furmava Dongo cun Sorico e Gravedona
las Trais Plaivs che controllavan 'access en
Vuclina ed als pass grischuns. Durant il
13avel tschientaner han ils baruns de Sax
tgird relaziuns intensivas cun las Trais
Plaivs da lur sedia a Roveredo sur il Monte
Dongo. Dongo appartegneva al domini
da Milaun che suttasteva als Sforzas. 1l
1512 han ils Grischuns occupa la vi-
schnanca da Dongo chels han alura puspe
pers il 1525 a Gian Giacomo Medici (il
Medeghin) en 'Emprima Guerra da
Miisch, evocada il 1527 da Gian Travers
en sia «Chianzun dalla guerra dalg Chia-
ste da Miis». Dapi il 1430 fin il di dad oz
vegnan explotads ed elavurads minerals
da fier al Monte Dongo.  Adolf Collenberg

Gravedona

Vischnanca situada en la provinza taliana
da Com en la part sura dal Lai da Com.
2001 2614 abitants. En il temp autme-
dieval era Gravedona la chapitala dala Re-

Las truppas grischunas ed alliadas attatgan il chasté da Miisch. (Entagl en lain or da la cronica da Guler von Wyneck, 1616).

publica da las Trais Plaivs. En il temp me-
dieval disponiva la vischnanca d’in vast re-
troterra agricul a Livo, Dosso del Liro e
Valle S. Jorio. Gravedona ¢ std in port im-
purtant per la navigaziun sin il Lai da
Com. En il 15avel tschientaner partivan
da Gravedona las novas vias da sauma sur
il Pass da S. Jorio vers Blinzuna e sur il
Bocchetta di Camedo vers Roveredo. La
vischnanca tgirava intensivas relaziuns
economicas e culturalas, cun ferms barats
dala populaziun cun il Mesauc. Gravedo-
na ¢ sta la sedia da cumissaris (derscha-
ders, 1450-58) e d’in podestat dal Gri-
schun (1512-25) ed ¢ alura vegni attribul
a Milaun. Martin Bundi

Gian Giacomo Medici

* 1495, T 8 da november 1555 a Milaun.
Figl da Bernardo e da Cecilia n. Serbello-
ni. Frar da Giovanni Angelo, il posteriur
papa Pius IV, e da Margherita, mamma
dal cardinal Carlo Borromeo. Descendent
d’ina famiglia da l'auta aristocrazia, num-
nd era il Medeghin respectivamain der
Miisser. I1 1523 ha Gian Giacomo Medici
obtegni en feud dal duca da Milaun Fran-
cesco II Sforza il signuradi da Miisch, si-
tud en la part sura dal Lai da Com. El ha
transfurma il chasté da Miisch en ina for-
tezza ed ha stgaffi in'atgna flotta, cun la
quala el ha pudi smanatschar il traffic dals
Grischuns e Confederads cun il ducadi da
Milaun. II schaner 1525 ¢ el entra en la
Vuclina ed ha occupa las Trais Plaivs e Cla-
venna. Suenter la sconfitta cunter ils Gri-
schuns a Murbegn en 'Emprima Guerra
da Miisch dal 1525, ¢ el sa retratg. 111531
ha el attatgd danovamain la Vuclina en la
Segunda Guerra da Miisch, el ha dentant
pers la battaglia cunter ils Grischuns ed ha
stul bandunar Miisch; la fortezza ¢ vegni-
da demolida. Gian Giacomo Medici &
alura sta activ sco condottiere en servetsch
da 'Imperi e da la Spagna.  Martin Bundi

Gian Travers

* 1483 a Zuoz, T 22 d’avust 1563 a Zuoz,
da Zuoz. Figl da Jacob. o Anna n. Planta,
figlia da Thomas. Furmaziun umanista e
giuridica en universitads da la Germania
(tranter auter a Lipsia il 1503) ed en Tran-
silvania. Sco manader d’ina bandiera (fen-
gli) da I'Engiadin’'Ota ha Gian Travers
participa il 1515 a la Guerra da Marigna-
no. Guvernatur da la Vuclina 1517-19.
Nobilita il 1519, ensemen cun ses cusrin
Simon, tras I'imperatur Maximilian I.
Durant sia segunda perioda d’uffizi sco
guvernatur da la Vuclina (1523-25) ha gi
lieu "Emprima Guerra da Miisch (1525),
en la quala Gian Travers ¢ sa cumprova,
sco en la Segunda Guerra da Miisch
(1531), sco cumandant dals Grischuns e
Vuclinais. Sco landamma da I'Engia-
din’Ota — in uffizi ch’el ha occupa 13 gia-
das — ha Gian Travers contribui essenzial-
main a rinforzar la Republica da las Trais
Lias (Artitgels da Glion 1524) ed a repar-
ter il territori da las uschenumnadas

Las restanzas da la

fortezza sco ellas

sa preschentan oz.

Markgenossenschaften da 'Engiadin’Ota
en singulas vischnancas (1539-42). El ha
represchentd repetidamain la Republica
da las Trais Lias a la Dieta federala ed a las
curts da lexteriur.

Interessa per dumondas da religiun ed
influenza da la Devotio moderna (movi-
ment cristian religius dal temp medieval
tardiv), ha Gian Travers participa il 1537
sco deputa da Zuoz a la Disputaziun da
religiun a Susch, nua ch’el € Sengascha per
dapli toleranza en dumondas teologicas.
Linterrupziun dal Concil da Trent (1552)
ha destrui sia speranza da pudair evitar ina
separaziun da la Baselgia. Sia conversiun
al protestantissem (1552) ha inizia la se-
gunda epoca da la Refurmaziun en il Gri-
schun e 'abandun da’Engiadin’Otadala
cretta catolica. Sin ses giavisch han ins cla-
ma a Zuoz il preditgant Philipp Gallicius
ch’ha gida a proclamar la nova ductrina
refurmada. Cun il consentiment da la Si-
noda ha Gian Travers sez predegia cun
passa 70 onns giu da chanzla a Zuoz. Pli
tard ¢ el Sopponi cun success a las tenta-
tivas dals preditgants d’abolir I'uvestgieu
da Cuira, quai ch’¢ strusch vegni chapi a
ses temp — ed era pli tard — da ses amis re-
furmads. Per Gian Travers, maiordom e
chancelier da I'uvestg Paul Ziegler, repre-
schentava il chapitel catedral 'urden in-
stituziunal, per il qual el & sengascha du-
rant tut sia vita. El era persvas che 'aboli-
ziun da quel favurisass mo singulas fami-
glias e periclitass |'existenza da la Republi-
ca da las Trais Lias.

Gian Travers ha tgird ina viva corre-
spundenza cun numerus scienziads sviz-
zers ed ha contribui, ensemen cun ses ami
Heinrich Bullinger, decisivamain a la fun-
daziun da la scola statala (livel superiur) in-
stallada en l'anteriura claustrada S. Nicolai
a Cuira. Oz ¢ Gian Travers enconuschent
surtut grazia a sia lavur litterara; el vala sco
fundatur da la lingua scritta putera e ru-
mantscha. La descripziun da sia praschu-
nia en il chast¢ da Miisch dal settember
1525 enfin mars 1526 (Emprima Guerra
da Miisch) en furma d’ina cronica en rima
(700 vers) ¢ il document il pli tempriv da
la litteratura rumantscha («Chanzun da la
guerra dalg Chiaste d’Miis», 1527). In
grond effect han gi ses dramas biblics, las
emprimas ovras represchentadas en il Gri-
schun en lingua rumantscha a partir dal
1534. Constant Wieser

